
JAWAPAN
Tuan Yang di-Pertua,

Berdasarkan statistik Polis Diraja Malaysia (PDRM), pada tahun 2024
sebanyak 35,368 kes jenayah dalam talian telah direkodkan dengan
jumlah kerugian sebanyak RM1.57 bilion. Pada tahun 2025 pula, jumlah
kes meningkat kepada 66,204 kes dengan kerugian mencecah RM2.97
bilion, iaitu peningkatan hampir dua kali ganda berbanding tahun
sebelumnya. Trend peningkatan ini terus mencatatkan angka yang
membimbangkan dengan tempoh Januari hingga Mei 2026, sebanyak
29,434 kes telah direkodkan melibatkan kerugian berjumlah RM827.73
juta. Statistik ini menunjukkan bahawa jenayah dalam talian kekal
sebagai ancaman serius kepada keselamatan dan kesejahteraan rakyat.

Bagi membendung ancaman tersebut daripada berterusan, Kerajaan
telah melaksanakan pelbagai langkah menyeluruh yang merangkumi
pelbagai aspek seperti penguatkuasaan, perundangan, pencegahan dan
kerjasama strategik. Antara langkah utama yang dilaksanakan oleh
Kerajaan adalah dengan pemerkasaan Pusat Respons Penipuan
Kebangsaan (NSRC) yang kini beroperasi sepenuhnya 24 jam selepas
Kementerian Dalam Negeri mengawal selia pusat tersebut mulai 26 Jun
2026 dan diterajui oleh PDRM dengan kerjasama Bank Negara Malaysia,
Suruhanjaya Komunikasi dan Multimedia Malaysia (MCMC) serta institusi
perbankan.

Sejak penubuhan NSRC pada tahun 2022, jumlah wang mangsa
penipuan yang disita dan jumlah wang mangsa yang berjaya
diselamatkan konsisten mencatatkan peningkatan dari tahun ke tahun.
Berdasarkan statistik tahun 2022 hingga tahun 2025, RM7.3 juta atau
29% daripada RM25.2 juta wang yang disita, telah berjaya
dipulangkan kepada mangsa. Peratus kejayaan pemulangan ini terus
meningkat bagi tempoh Januari sehingga Mei 2026 iaitu sebanyak
RM3.57 juta atau 49% daripada RM7.25 juta dana telah disita telah
berjaya dipulangkan semula kepada mangsa. Peningkatan peratus
pemulangan ini membuktikan bahawa fungsi NSRC sebagai pusat



